
	
		
		
		
			
				
					
					
    



					
		
				
					

					Home
				
			
	
				
					

					Random
				
			
	
				
					

					Nearby
				
			


		
				
					

					Log in
				
			


		
				
					

					Settings
				
			


		
				
					

					Donate
				
			


		
				
					
					About Wikisource
				
			
	
				
					
					Disclaimers
				
			





					
				
				
					
						[image: Wikisource]


						
					
				

					
				
					
					
				

				
	    
Search
	


		
					
				
			

		
		
			
			

			

			
			
				
					Page:Kajawen 06 1927-02-10.pdf/15

					

				

				
		
				
				    
Language
				
		
	
				
				    
Watch
				
		
	
				
				    
Edit
				
		




				

			

			
				This page has not been proofread. 
꧋ꦉꦩ꧀ꦧꦒ꧀ꦒꦶꦥꦸꦤ꧀ꦥꦺꦠꦿꦸꦏ꧀ꦭꦤ꧀ꦒꦫꦺꦁ꧈ꦧꦧ꧀ꦱꦼꦱꦏꦶꦠ꧀ꦆꦤ꧀ꦥ꧀ꦭꦸꦮꦺꦤ꧀ꦱꦃ꧉

꧋ꦒꦫꦺꦁ:ꦠꦿꦸꦏ꧀꧈ꦲꦶꦁꦱꦫꦺꦃꦤꦶꦁꦱꦲꦶꦏꦶꦏꦶꦪꦶꦏꦊꦧꦸꦲꦶꦁꦗꦩꦤ꧀ꦏꦁꦲꦚꦼꦧꦼꦭ꧀ꦭꦶ꧈ꦗꦭꦂꦫꦤ꧀ꦱꦏꦏꦺꦲꦶꦁꦊꦭꦫ꧈ꦏꦁꦲꦚ꧀ꦗꦭꦂꦫꦶꦥꦠꦶꦤꦺꦥꦶꦫꦁꦥꦶꦫꦁꦩꦤꦸꦱ꧈ꦩꦫꦱꦲꦶꦏꦶꦲꦪꦺꦴꦥꦝꦉꦩ꧀ꦧꦸꦒ꧀ꦒꦤ꧀ꦥꦠꦿꦥ꧀ꦥꦺꦲꦤꦁꦒꦸꦭꦁꦔꦶꦱꦮꦼꦤꦺꦃꦲꦶꦁꦊꦭꦫ꧈ꦧꦺꦴꦏ꧀ꦩꦤꦮꦲꦤꦒꦸꦤꦤꦺꦠꦸꦩꦿꦥ꧀ꦮꦺꦴꦁꦲꦏꦺꦃ꧉ꦠꦶꦤꦶꦩ꧀ꦧꦁꦭꦸꦁꦒꦸꦃꦝꦶꦝꦶꦱ꧀꧈ꦫꦏ꧀ꦭꦸꦮꦸꦁꦲꦺꦴꦩꦺꦴꦁꦲꦺꦴꦩꦺꦴꦁꦔꦤ꧀ꦱꦶꦁꦥ꦳ꦂꦭꦸꦥ꦳ꦂꦭꦸ꧉

꧋ꦥꦺꦠꦿꦸꦏ꧀:ꦭ꧀ꦲ꧈ꦏꦸꦮꦶꦲꦏꦸꦩꦛꦸꦏ꧀ꦧꦔꦼꦠ꧀꧈ꦩꦸꦁꦧꦲꦺꦧꦸꦧꦸꦭ꧀ꦩꦸꦏꦸꦮꦶꦠꦩ꧀ꦧꦤꦤꦝꦶꦱꦶꦏ꧀꧈ꦲꦏꦸꦮꦼꦫꦸꦃꦥꦿꦠꦶꦏꦼꦭ꧀ꦭꦺꦔꦶꦭꦁꦔꦏꦺꦧꦸꦧꦸꦭ꧀ꦩꦸꦏꦸꦮꦶ꧈ꦪꦻꦏꦸ:ꦲꦁꦒꦺꦴꦝꦺꦴꦒ꧀ꦒꦮꦭꦸꦃꦱꦶꦁꦔꦤ꧀ꦠꦶꦩꦠꦼꦁ꧈ꦱꦻꦴꦮꦶꦱ꧀ꦱꦺꦱꦶꦏꦶꦭ꧀ꦩꦸꦭꦺꦴꦫꦺꦴꦥꦶꦱꦤ꧀ꦠꦥꦏ꧀ꦤꦤꦁꦮꦭꦸꦃꦏꦁꦩꦠꦼꦁꦏꦸꦮꦶ꧈ꦩꦼꦁꦏꦺꦴꦤꦺꦩꦱ꧀ꦔꦤ꧀ꦠꦺꦤ꧀ꦤꦺꦧꦸꦧꦸꦭ꧀ꦫꦏ꧀ꦥꦝꦏꦺꦭꦶꦚꦁꦮꦭꦸꦃꦩꦲꦸ꧉

꧋ꦒꦫꦺꦁ:ꦭꦺꦴ꧈ꦠꦿꦸꦏ꧀꧈ꦲꦗꦏꦺꦴꦏ꧀ꦏꦶꦫꦪꦺꦤ꧀ꦧꦸꦧꦸꦭ꧀ꦏꦸꦏꦶꦪꦶꦲꦤ꧀ꦢꦢꦺꦏ꧀ꦏꦏꦺꦥꦿꦶꦲꦠꦶꦤ꧀ꦏꦸ꧈ꦩꦭꦃꦠꦏ꧀ꦲꦁꦒꦼꦥ꧀ꦱꦮꦶꦗꦶꦤꦶꦁꦒꦩ꧀ꦧꦂꦫꦤꦶꦁꦥꦔꦺꦫꦤ꧀꧈ꦲꦩꦂꦒꦠꦸꦩꦼꦏꦤꦶꦁꦱꦲꦶꦏꦶꦲꦏꦸꦏꦶꦪꦶꦲꦶꦱꦶꦃꦠꦤ꧀ꦱꦃꦲꦔꦺꦭꦶꦁꦔꦶꦏꦧꦺꦃꦥꦔꦤ꧀ꦢꦶꦏꦤꦶꦁꦥꦫꦱꦼꦥꦸꦃ꧈ꦪꦏꦸꦮꦶ:ꦭꦤ꧀ꦢꦒꦸꦤ꧈ꦕꦶꦤ꧀ꦠꦼꦤ꧀ꦧꦤ꧀ꦝ꧈ꦗꦮꦠꦥ꧉ꦪꦺꦤ꧀ꦲꦏꦸꦲꦺꦴꦫꦏꦢꦸꦤꦸꦔꦤ꧀ꦩꦱ꧀ꦔꦤ꧀ꦠꦺꦤ꧀ꦧꦸꦧꦸꦭ꧀ꦏꦶꦪꦶ꧈ꦮꦶꦱ꧀ꦩꦼꦱ꧀ꦛꦶꦱꦧꦼꦤ꧀ꦢꦶꦤꦩꦔꦤ꧀ꦏꦸꦧꦶꦱꦏꦿꦱꦲꦺꦤꦏ꧀꧈ꦠꦸꦫꦸꦏꦥꦺꦤꦏ꧀꧈ꦥꦊꦱꦶꦂꦚꦁꦔꦼꦤ꧀ꦢꦶꦧꦲꦺꦪꦧꦶꦱꦏꦭꦏꦺꦴꦤ꧀꧉ꦱꦲꦸꦮꦶꦱꦺꦧꦚ꧀ꦗꦸꦂꦲꦥꦠꦥꦏꦸꦱꦲꦶꦏꦶ꧉ꦧꦭꦶꦏ꧀ꦲꦏꦸꦏꦁꦒꦺꦴꦤꦤ꧀ꦧꦸꦧꦸꦭ꧀ꦏꦶꦪꦶ꧈ꦲꦥꦲꦥꦫꦏ꧀ꦧꦚ꧀ꦗꦸꦂꦏꦼꦥꦼꦏ꧀ꦱꦠꦏ꧀ꦕꦼꦒꦃ꧈ꦢꦢꦶꦗꦼꦤꦼꦁꦲꦶꦱꦶꦃꦤꦼꦠꦼꦥ꧀ꦥꦶꦠꦥꦤꦺ꧉

꧋ꦥꦺꦠꦿꦸꦏ꧀:ꦌ꧈ꦭ꧈ꦪꦩꦼꦏ꧀ꦱꦲꦤꦧꦲꦺꦮꦁꦱꦸꦭ꧀ꦭꦤꦺ꧉ꦄꦏꦸꦥꦽꦕꦪꦪꦺꦤ꧀ꦏꦺꦴꦮꦺꦲꦺꦴꦫꦠꦻꦴꦭꦸꦔꦭꦸꦔ꧈ꦲꦤꦔꦶꦁꦲꦁꦒꦺꦴꦤ꧀ꦩꦸꦲꦸꦊꦩ꧀ꦲꦸꦊꦩ꧀ꦫꦶꦤꦮꦼꦔꦶꦠꦤ꧀ꦥꦏꦼꦤ꧀ꦝꦠ꧀꧉

꧋ꦒꦫꦺꦁ:ꦭ꧈ꦏꦸꦮꦶꦲꦫꦤ꧀ꦤꦺꦕꦒꦏ꧀ꦲꦼꦭꦺꦏ꧀꧈ꦔꦼꦭꦺꦏ꧀ꦏꦶꦲꦤꦏ꧀ꦥꦸꦠꦸꦧꦺꦤ꧀ꦧꦺꦱꦸꦏ꧀ꦥꦝꦢꦢꦶꦲꦸꦮꦺꦴꦁ꧉ꦲꦺꦴꦫꦠꦿꦸꦏ꧀꧈ꦲꦶꦁꦱꦫꦺꦃꦤꦶꦁꦱꦲꦶꦏꦶꦩꦺꦃꦲꦤ꧀ꦢꦸꦁꦏꦥ꧀ꦩꦁꦱꦆꦤ꧀ꦥ꧀ꦭꦸꦮꦺꦤ꧀ꦱꦃ꧈ꦲꦪꦺꦴꦥꦝꦉꦩ꧀ꦧꦸꦒꦤ꧀ꦧꦧ꧀ꦏꦸꦮꦶꦝꦶꦱꦶꦏ꧀꧉ꦏꦺꦴꦮꦺꦲꦥꦮꦶꦱ꧀ꦠꦲꦸꦲꦔ꧀ꦭꦏꦺꦴꦤ꧀ꦤꦶꦒꦶꦤꦚ꧀ꦗꦂꦭꦫꦆꦤ꧀ꦥ꧀ꦭꦸꦮꦺꦤ꧀ꦱꦃꦏꦸꦮꦶ꧉

꧋ꦥꦺꦠꦿꦸꦏ꧀:ꦱꦏꦥꦤ꧀ꦢꦺꦴꦔꦩꦸꦪꦮꦶꦱ꧀ꦠꦻꦴ꧈ꦩꦭꦃꦧꦢꦤ꧀ꦱꦏꦺꦴꦗꦸꦂꦏꦼꦧꦏ꧀ꦏꦧꦺꦃ꧈ꦮꦃ꧈ꦫꦱꦤꦺꦒꦠꦼꦭ꧀ꦭꦺꦔꦸꦢꦸꦧꦶꦭꦃꦲꦶꦩꦶꦤꦱ꧀ꦱꦺꦱꦺꦠ꧀ꦠꦶꦠꦼꦩꦼꦤ꧀ꦤꦤ꧀꧉

꧋ꦒꦫꦺꦁ:ꦮꦶꦪꦃ꧈ꦱꦶꦁꦏꦺꦴꦏ꧀ꦏꦤ꧀ꦝꦏ꧀ꦏꦏꦺꦏꦸꦮꦶꦫꦏ꧀ꦩꦱ꧀ꦭꦫꦒꦸꦝꦶꦒ꧀꧉ꦢꦺꦤꦺꦠꦤ꧀ꦝꦠꦤ꧀ꦝꦤꦺꦮꦺꦴꦁꦏꦁꦏꦼꦤꦊꦭꦫꦆꦤ꧀ꦥ꧀ꦭꦸꦮꦺꦤ꧀ꦱꦃꦏꦸꦮꦶꦲꦮꦏꦺꦥꦤꦱ꧀ꦏꦤ꧀ꦛꦶꦮꦠꦸꦏ꧀꧉

꧋ꦥꦺꦠꦿꦸꦏ꧀:ꦌ꧈ꦭ꧈ꦏ꧀ꦭꦶꦫꦸꦲꦏꦸ꧈ꦭꦮꦺꦴꦁꦩꦶꦠꦸꦫꦸꦠ꧀ꦏꦶꦫꦠꦧꦱꦤꦺꦆꦤ꧀ꦥ꧀ꦭꦸꦮꦺꦤ꧀ꦱꦃꦏꦸꦮꦶꦲꦠꦼꦒꦼꦱ꧀ꦭꦭꦸꦤꦺꦏꦤ꧀ꦛꦶꦭꦶꦱꦃ꧈ꦩꦸꦭꦪꦩꦛꦸꦏ꧀ꦧꦔꦼꦠ꧀꧈ꦲꦸꦥꦩꦢꦶꦕꦏꦏ꧀ꦏꦺꦚꦁꦭꦫꦒꦸꦝꦶꦒ꧀꧈ꦲꦩꦂꦒꦠꦩ꧀ꦧꦤꦺꦒꦸꦝꦶꦒ꧀ꦏꦸꦮꦶꦧꦁꦱꦤꦶꦁꦊꦔ꧈ꦪꦱꦶꦁꦢꦶꦲꦫꦤꦶꦱꦊꦥ꧀꧉ꦲꦺꦴꦫ꧈ꦫꦺꦁ꧈ꦩꦸꦁꦒꦸꦃꦗꦭꦫꦤ꧀ꦤꦺꦮꦺꦴꦁꦏꦼꦤꦊꦭꦫꦆꦤ꧀ꦥ꧀ꦭꦸꦮꦺꦤ꧀ꦱꦃꦏꦸꦮꦶꦏꦥꦿꦶꦪꦺ꧉

꧋ꦒꦫꦺꦁ:ꦭ꧀ꦭꦼꦭꦫꦆꦤ꧀ꦥ꧀ꦭꦸꦮꦺꦤ꧀ꦱꦃꦏꦸꦮꦶ:ꦏꦢꦢꦺꦪꦤ꧀ꦤꦺꦱꦏꦊꦧꦸꦲꦸꦠꦮꦧꦊꦢꦸꦒ꧀ꦏꦁꦏꦠꦸꦠ꧀ꦲꦶꦁꦲꦔꦶꦤ꧀꧈ꦩꦸꦭꦪꦢꦶꦔꦠꦶꦲꦠꦶ꧈ꦲꦗꦠꦸꦩꦤ꧀ꦢꦁꦱꦩꦸꦧꦫꦁꦒꦮꦺꦏꦁꦧꦶꦱꦔꦤꦏ꧀ꦏꦏꦺꦊꦧꦸꦲꦸꦠꦮꦧꦊꦢꦸꦒ꧀꧉

(ꦧꦝꦺꦏꦱꦩ꧀ꦧꦼꦠ꧀ꦠꦤ꧀)











[image: ]

[image: ]

Retrieved from "https://wikisource.org/w/index.php?title=Page:Kajawen_06_1927-02-10.pdf/15&oldid=886432"


				
			

			
			

		
		
		  
  	
  		 
 
  		
  				Last edited on 23 May 2021, at 07:40
  		
  		 
 
  	

  
	
			
			
	    Languages

	    
	        

	        This page is not available in other languages.

	    
	
	[image: Wikisource]



				 This page was last edited on 23 May 2021, at 07:40.
	Content is available under CC BY-SA 4.0 unless otherwise noted.



				Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Terms of Use
	Desktop



			

		
			








